ಕ್ಷುದ್ರಗ್ರಹಗಳು (Asteroids)
ಕ್ಷುದ್ರಗ್ರಹಗಳು ಗುರು ಮತ್ತು ಮಂಗಳ ಗ್ರಹಗಳ ನಡುವೆ ಸೂರ್ಯನ ಸುತ್ತ ಸುತ್ತುತ್ತಿರುವ ಸಾವಿರಾರು ಚಿಕ್ಕ ಬಂಡೆಗಳು. ಈ  ಬಂಡೆಗಳ ಮೇಲೆ ಕುಳಿಗಳು ಕಂಡುಬರುತ್ತವೆ. ರಾಸಾಯನಿಕ ಅಧ್ಯಯನದಿಂದ ಲೋಹಗಳಿರುವುದೂ ತಿಳಿದುಬಂದಿದೆ. ವಾಯುಮಂಡಲ ಇದ್ದಂತಿಲ್ಲ. ಕೆಲವು ಕ್ಷುದ್ರಗ್ರಹಗಳು ಸೂರ್ಯನನ್ನು ಬಹಳ ಹತ್ತಿರದಲ್ಲೇ ಸಮೀಪಿಸುತ್ತವೆ.
ಬೃಹತ್ ಗಾತ್ರದ ದೂರದರ್ಶಕದಲ್ಲೂ ಇವು ಸಣ್ಣ ಮತ್ತು ಕ್ಷೀಣ ಬೆಳಕಿನ ಚುಕ್ಕೆಯಂತೆಯೇ ಗೋಚರಿಸುತ್ತವೆ. ಧೂಮಕೇತುಗಳಂತೆ ಇವುಗಳ ಒಳಗೆ ಹಿಮದಂತಹ ಘನೀಕೃತ ವಸ್ತುಗಳು ಇಲ್ಲ ಹಾಗೂ ಅವು ಶಾಖದಿಂದ ಕರಗಲು, ಸೂರ್ಯನಿಗೆ ಹತ್ತಿರವಾಗಿ ಹೋಗುವುದಿಲ್ಲ.
ಕ್ಷುದ್ರಗ್ರಹಗಳು ಒಂದು ಸಣ್ಣ ಗೋಲಿಯಾಕಾರದಿಂದ ಹಿಡಿದು 930 ಕಿ.ಮೀ. ವ್ಯಾಸದಷ್ಟು ದೊಡ್ಡದಾಗಿರುತ್ತವೆ. ಇಟಲಿಯ ಪಿಯಾಜಿ಼ (Piazzi) ಎಂಬುವನು 1801ರ ಜನವರಿ 1ರಂದು ಕಂಡುಹಿಡಿದ ಕ್ಷುದ್ರಗ್ರಹಕ್ಕೆ “ಸಿರಿಸ್” (Ceres ) ಎಂದು ಹೆಸರು. ಇದು ದೊಡ್ಡ ಗಾತ್ರದ್ದು. ಇದಕ್ಕಿಂತ ಸಣ್ಣದಾದ ಕ್ಷುದ್ರಗ್ರಹಗಳು ದೊಡ್ಡ ಪಟ್ಟಿಯಂತೆ ಹರಡಿಕೊಂಡಿವೆ. ಈ ವಲಯದಲ್ಲಿ 2.4 ಕಿ.ಮೀ. ವ್ಯಾಸದ ಸುಮಾರು 40,000 ಕ್ಷುದ್ರಗ್ರಹಗಳಿವೆ. ಇವುಗಳಲ್ಲಿ  ಸುಮಾರು 10,000 ಕ್ಷುದ್ರಗ್ರಹಗಳಿಗೆ ಹೆಸರುಗಳಿವೆ. ಉಳಿದವುಗಳಿಗೆ ನಮೂದಿನ ಸಂಖ್ಯೆ ಮಾತ್ರ ಇದೆ. ಸುಮಾರು   1 ಕಿ.ಮೀ.ವ್ಯಾಸದ ಒಂದು ಮಿಲಿಯನ್ ಕ್ಷುದ್ರಗ್ರಹಗಳಿವೆ ಎಂಬುದು ಒಂದು ಅಂದಾಜು. 

Astroid Gaspra
ಕ್ಷುದ್ರಗ್ರಹಗಳ ದೃಶ್ಯಮುದ್ರಣ
ಕ್ಷುದ್ರಗ್ರಹಗಳನ್ನು ವಿವರಿಸಲು ಅಂತರಜಾಲದಲ್ಲಿ ಲಭ್ಯವಿರುವ ಸ್ಕಾಟ್ ಮ್ಯಾನ್ಲೆ (Scott Manley) ಸಿದ್ಧಪಡಿಸಿದ ದೃಶ್ಯಮುದ್ರಣ http://www.youtube.com/watch?v=S_d-gs0WoUw ವನ್ನು ಬಳಸಿದೆ. ಇದರಲ್ಲಿ ಕ್ರಿ.ಶ. 1980 ರಿಂದೀಚೆಗಿನ  ಕ್ಷುದ್ರಗ್ರಹಗಳ ಸ್ಥಾನವನ್ನು ಸೌರವ್ಯೂಹದಲ್ಲಿ ಕಾಣಬಹುದು ಮತ್ತು ಹೊಸ ಕ್ಷುದ್ರಗ್ರಹಗಳ ಆವಿಷ್ಕಾರ ನಡೆದಂತೆಲ್ಲ ಅವು ಈಗಾಗಲೇ ತಯಾರಾಗಿರುವ ಕ್ಷುದ್ರಗ್ರಹಗಳ ಪಟ್ಟಿಗೆ ಸೇರ್ಪಡೆಯಾಗುತ್ತಾ ಹೋಗುತ್ತವೆ. ಅವುಗಳನ್ನು ಈ ದೃಶ್ಯಮುದ್ರಣದಲ್ಲಿ ಬಿಳಿಬಣ್ಣದಿಂದ ಹೊಸದೆಂದು ಎದ್ದುಕಾಣುವಂತೆ ಮಾಡಲಾಗಿದೆ. ಈ ಚಿತ್ರದಲ್ಲಿ   ಕ್ಷುದ್ರಗ್ರಹಗಳು ಸೌರವ್ಯೂಹದ ಒಳವಲಯಕ್ಕೆ  ಎಷ್ಟರಮಟ್ಟಿಗೆ ಹತ್ತಿರದಿಂದ  ಹಾದು ಹೋಗಿವೆ ಎಂಬುದನ್ನು ಅವುಗಳ  ಬಣ್ಣ ಸೂಚಿಸುತ್ತದೆ.
ಭೂಮಿಯ ಕಕ್ಷೆಯನ್ನು  ದಾಟುವುವು ಕೆಂಪು
ಭೂಮಿಯ  ಕಕ್ಷೆಗೆ ಹತ್ತಿರವಾದವು ಹಳದಿ
ಮಿಕ್ಕೆಲ್ಲವೂ ಹಸಿರು ಬಣ್ಣ.
ಭೂಮಿಯ ಕಕ್ಷೆಯ ಸಮೀಪದಲ್ಲಿ ಹಾದು ಹೋಗುವ ಸಣ್ಣ  ಕ್ಷುದ್ರಗ್ರಹಗಳ ಸಂಖ್ಯೆ ಹೆಚ್ಚು ಎಂಬುದನ್ನು ಚಿತ್ರ ತೋರಿಸುತ್ತದೆ.   ಅಲ್ಲದೆ ಸೂರ್ಯನ ವಿರುದ್ಧ ದಿಕ್ಕಿನಲ್ಲಿ ಅವು ಹಾದು ಹೋಗುವಾಗ  ಪತ್ತೆ ಮಾಡಲಾಗಿದೆ ಎಂಬುದೂ ಗಮನಿಸಬೇಕಾದ ಅಂಶ. ಹಾಗೆಯೇ ಭೂಮಿ ಮತ್ತು ಗುರುಗ್ರಹಗಳ ನೇರಕ್ಕೆ ಹೆಚ್ಚು ಕ್ಷುದ್ರಗ್ರಹಗಳಿವೆ ಎಂಬುದೂ ತೋರಿಕೆಯಷ್ಟೆ.  ಗುರುಗ್ರಹದ ಹೊಸ ಉಪಗ್ರಹಗಳನ್ನು ಹುಡುಕುವ  ಸಂದರ್ಭಗಳೇ ಈ ಹೆಚ್ಚಳಕ್ಕೆ ಕಾರಣ.  ಇಂತಹದೇ ಕಾರಣಗಳು ಈ ಚಿತ್ರದಲ್ಲಿ ಇತರ ಗ್ರಹಗಳ  ಸಮೀಪ ಕ್ಷುದ್ರಗ್ರಹಗಳು  ಹೆಚ್ಚು ಎಂಬ ತಪ್ಪು ಕಲ್ಪನೆಯನ್ನು ಮೂಡಿಸುವುವು.
ಕ್ರಿ.ಶ. 1990ರ ದಶಕದ ಮಧ್ಯದಲ್ಲಿ ಕ್ಷುದ್ರಗ್ರಹಗಳ ಆವಿಷ್ಕಾರದಲ್ಲಿ  ಗಮನಾರ್ಹವಾದ ಹೆಚ್ಚಳವನ್ನು ಕಾಣಬಹುದು. ಸ್ವಯಂಚಾಲಿತ ಆಕಾಶ ಸಮೀಕ್ಷೆಗಳೇ ಈ ಹೆಚ್ಚಳಕ್ಕೆ ಕಾರಣ.  ಸೂರ್ಯನಿಗೆ ವಿರುದ್ಧವಾದ ದಿಕ್ಕಿನಲ್ಲಿ ಆಕಾಶದ ಚಿತ್ರಗಳನ್ನು ತೆಗೆದು ಈ ಬಗೆಯ ಸಮೀಕ್ಷೆ  ನಡೆಸಿರುವುದರ ಪರಿಣಾಮವನ್ನು ಚಿತ್ರದಲ್ಲಿ ಕಾಣಬಹುದು.
ಕ್ರಿ.ಶ.2010ರ ಆದಿಯಲ್ಲಿ  ಸೂರ್ಯ- ಭೂಮಿ ರೇಖೆಗೆ ಲಂಬವಾಗಿ ಆಕಾಶ ಸಮೀಕ್ಷೆಗಳು ನಡೆಸಿರುವುದರ ಫಲಿತಾಂಶಗಳು ಸ್ಪಷ್ಟವಾಗಿ ಕಾಣುತ್ತವೆ. ಈ ಹೊಸ ಫಲಿತಾಂಶಗಳು ಸಂಪೂರ್ಣ ಆಕಾಶವನ್ನು ಅತಿಕೆಂಪು ವಿಕಿರಣದಲ್ಲಿ ಬಿಂಬಿಸುವ ಉದ್ದೇಶದ  ವೈಸ್ (WISE-Widefield Infrared Survey Explorer) ಬಾಹ್ಯಾಕಾಶ ನೌಕೆಯಿಂದ ಒದಗಿವೆ. ಈ ದೃಶ್ಯಮುದ್ರಣದ ಅಳತೆಪಟ್ಟಿಯ ಪ್ರಕಾರ ಒಂದು ಪಿಕ್ಸೆಲ್(pixel)ನ ವ್ಯಾಪ್ತಿ  ಸುಮಾರು ಒಂದು ಮಿಲಿಯನ್ ಕಿಲೋಮೀಟರ್ ಮತ್ತು ದೃಶ್ಯಮುದ್ರಣದ ಒಂದೊಂದು ಸೆಕೆಂಡ್ 60 ದಿನಕ್ಕೆ ಸಮ.
ಇತ್ತೀಚಿನವರೆಗೆ ಅರ್ಧ ಮಿಲಿಯನ್ನಿಗೂ ಅಧಿಕ ಕ್ಷುದ್ರಗ್ರಹಗಳನ್ನು ವೀಕ್ಷಿಸಲಾಗಿದೆ. ಆವಿಷ್ಕಾರ ಪಟ್ಟಿ  ಸಂಪೂರ್ಣವಾಗಿದೆ ಅಂದರೆ ನಾವು ಕಂಡುಹಿಡಿಯದೇ ಇರುವ ಕ್ಷುದ್ರಗ್ರಹಗಳು ಇಲ್ಲವೆಂದರೂ, ವಿಜ್ಞಾನಿಗಳ ಅಂದಾಜಿನ ಪ್ರಕಾರ  ಸುಮಾರು 100ಮೀಟರಿನಷ್ಟು (ಸುಮಾರು ಒಂದು ಫುಟ್ ಬಾಲ್ ಮೈದಾನದಷ್ಟು) ದೊಡ್ಡದಾಗಿರುವ ಒಂದು ಬಿಲಿಯನ್ ಕ್ಷುದ್ರಗ್ರಹಗಳಿವೆ.
ಕ್ಷುದ್ರಗ್ರಹಗಳ ಕಕ್ಷೆಗಳಿಗೆ ಸಂಬಂಧಿಸಿದ ಎಲ್ಲಾ ವಿವರಗಳು   ಟೆಡ್ ಬೋವೆಲ್ (Ted Bowell)  ಮತ್ತು ಅವರ ಸಹೋದ್ಯೋಗಿಗಳು ಸಿದ್ಧಪಡಿಸಿರುವ ‘astorb.dat’ನಲ್ಲಿ ಲಭ್ಯವಿದೆ. ಇದು ಲಭ್ಯವಿರುವ ವೆಬ್ ತಾಣ ftp://ftp.lowell.edu/pub/elgb/astorb.html
ಕ್ಷುದ್ರಗ್ರಹಗಳ ಇತ್ತೀಚಿನ ನಕ್ಷೆಗಾಗಿ ಸಿದ್ಧಪಡಿಸಿರುವ ವೆಬ್  ತಾಣ
http://szyzyg.arm.ac.uk/~spm/neo_map.html#_blank.
ಕ್ಷುದ್ರಗ್ರಹಗಳ ಬಗ್ಗೆ ಹೆಚ್ಚಿನ ಮಾಹಿತಿಗಾಗಿ ಈ ಕೆಳಕಂಡ ವೆಬ್ ತಾಣಗಳನ್ನು ನೋಡಬಹುದು.
http://www.youtube.com/watch?v=y8qWeSTZWHw
www.discoverynews.com
http://www.space.com/12321-nasa-spacecraft-orbits-asteroid-vesta-space-success.html?utm_source=feedburner&utm_medium=feed&utm_campaign=Feed%3A+spaceheadlines+%28SPACE.com+Headline+Feed%29&utm_content=Google+International
ಸ್ವಯಂಚಾಲಿತ NASAದ ನೌಕೆ ಡಾನ್ ಒಂದು ಚರಿತ್ರೆಯನ್ನೇ ಸೃಷ್ಟಿಸಿತು. ಸೌರವ್ಯೂಹದ ಕ್ಷುದ್ರಗ್ರಹಗಳ ವಲಯದಲ್ಲಿ ಇದು ಮೊದಲಬಾರಿಗೆ ವೆಸ್ಚ(Vesta) ಎಂಬ ಅತಿ ದೊಡ್ಡ ಕ್ಷುದ್ರಗ್ರಹದ ಮೇಲಿಳಿದ ಬಾಹ್ಯಾಕಾಶ ನೌಕೆ. ಕ್ಷುದ್ರಗ್ರಹಗಳಲ್ಲಿ   ವೆಸ್ಟ (Vesta)  ಅತಿ ದೊಡ್ಡದು ಮತ್ತು ಹೆಚ್ಚು ಪ್ರಕಾಶಮಾನವಾದದ್ದು.  ಮಂಗಳ (Mars) ಮತ್ತು ಗುರು ( Jupiter) ಗ್ರಹಗಳ ಕಕ್ಷೆಯ ನಡುವೆ ಸೂರ್ಯನ ಸುತ್ತಲೂ ಇರುವ ಕಲ್ಲಿನ ಬಂಡೆಗಳ ಸಮೂಹದಲ್ಲಿರುವ ಕ್ಷುದ್ರಗ್ರಹಗಳ ವಲಯದಲ್ಲಿದೆ.

ಹೆಚ್ಚಿನ ಚಿತ್ರಗಳಿಗೆ Photos: Asteroid Vesta and NASA’s Dawn Probe ವೆಬ್    ತಾಣವನ್ನು ಸಂದರ್ಶಿಸಬಹುದು.
ಸುಮಾರು ನಾಲ್ಕು ವರ್ಷ ಬೆನ್ನಟ್ಟಿದ ನಂತರ ಡಾನ್ (Dawn spacecraft) ಎಂಬ ಬಾಹ್ಯಾಕಾಶ ನೌಕೆ ವೆಸ್ಟದ ಕಕ್ಷೆಯನ್ನು ಪ್ರವೇಶಿಸಿತು ಮತ್ತು ಇಲ್ಲೇ ಒಂದು ವರ್ಷ ಸಮಗ್ರ ಪರಿಶೀಲನೆಯ ನಂತರ ಕ್ಷುದ್ರಗ್ರಹ ಸೆರಿಸ್ (Ceres)ಗೆ ಮುಂದಿನ ಪ್ರಯಾಣ ಬೆಳಸುತ್ತದೆ.
ಲೆಗ್ರಾಂಜ್ ಬಿಂದುಗಳು
1775ರಲ್ಲಿ ಜೋಸೆಫ್ ಲೂಯಿಸ್ ಲೆಗ್ರಾಂಜ್ ಎಂಬ ಗಣಿತಜ್ಞ ಎರಡು ದ್ರವ್ಯರಾಶಿಗಳಿದ್ದರೆ ಸುತ್ತಲಿನ ಗುರುತ್ವಕ್ಷೇತ್ರ ಹೇಗಿರುತ್ತದೆ ಎಂದು ಲೆಕ್ಕ ಮಾಡಿದ. ಅವುಗಳ ಪರಿಸರದಲ್ಲಿ 5 ಬಿಂದುಗಳನ್ನು ಗುರುತಿಸಿ  ಈ ಬಿಂದುಗಳಲ್ಲಿ ಗುರುತ್ವಶಕ್ತಿ ಸೊನ್ನೆ ಇರುತ್ತದೆ ಎಂದು ತೋರಿಸಿಕೊಟ್ಟ. ಈ ಬಿಂದುಗಳಿಗೆ ಲೆಗ್ರಾಂಜ್ ಬಿಂದುಗಳೆಂದು ಹೆಸರು. ಎರಡು ದ್ರವ್ಯರಾಶಿಗಳನ್ನು ಸೇರಿಸುವ ಆಧಾರರೇಖೆಯ ಮೇಲೆ ಸಮಬಾಹು ತ್ರಿಕೋಣಗಳನ್ನು ರಚಿಸಿದರೆ ಆಯಾ ಶೃಂಗಗಳೇ  ಈ ಕೆಳಕಂಡ ಚಿತ್ರ-3 ರಲ್ಲಿರುವ L4 ಮತ್ತು  L5. ಗುರು ಮತ್ತು ಸೂರ್ಯ ಇವುಗಳಿಗೆ ಈ ಬಗೆಯ ಲೆಕ್ಕವನ್ನು ಅನ್ವಯಿಸಿದಾಗ L4 ಮತ್ತು  L5 ಬಿಂದುಗಳಲ್ಲಿ ಅನೇಕ ಕ್ಷುದ್ರಗ್ರಹಗಳಿರುವುದು ತಿಳಿದುಬರುತ್ತದೆ. ಗುರುಗ್ರಹದ ಕಕ್ಷೆಯಲ್ಲಿ ಅದಕ್ಕೆ 60 ಡಿಗ್ರಿ ಹಿಂದೆ ಮತ್ತು ಮುಂದೆ ಕೆಲವು ಕ್ಷುದ್ರಗ್ರಹಗಳಿವೆ. ಇವುಗಳಿಗೆ ಟ್ರೋಜನ್ ಗಳೆಂದು ಹೆಸರು.

ಹೆಚ್ಚಿನ ಮಾಹಿತಿಗೆ   http://en.wiki-videos.com/video/Jupiter+Trojan   ತಾಣವನ್ನು ವೀಕ್ಷಿಸಬಹುದು.
http://www.youtube.com/watch?v=dL_Cc6WzPJo  ವೆಬ್ ತಾಣದಲ್ಲಿ 2010 TK7 (ಹಸಿರು ಚುಕ್ಕೆಗಳು) ಕಕ್ಷೆಯ ಚಿತ್ರಣವನ್ನು ಕಾಣಬಹುದು. ಇದು ನಿಯೋವೈಸ್(NEOWISE) ಕಂಡುಹಿಡಿದ ಮೊದಲ ಭೂಮಿಯ ಟ್ರೋಜನ್.   ಕ್ಷುದ್ರಗ್ರಹದ ವ್ಯಾಸವು ಅಂದಾಜು  300 ಮೀಟರ್  ಹಾಗೂ ಭೂಮಿಯಿಂದ  80 ಮಿಲಿಯನ್ ಕಿಲೋಮೀಟರ್ ಗಳ ದೂರದಲ್ಲಿದೆ. ಈ  ಕ್ಷುದ್ರಗ್ರಹವು ಸ್ಥಿರವಾದ ಕಕ್ಷೆಯು ಇರುವುದರಿಂದ  ಮುಂದಿನ  ಸುಮಾರು ನೂರು ವರ್ಷಗಳ ಕಾಲ 24  ಮಿಲಿಯನ್ ಕಿಲೋಮೀಟರ್ ಗಳಿಗಿಂತ ಸಮೀಪಕ್ಕೆ ಬರಲು ಸಾಧ್ಯವಿಲ್ಲ.
Reference Article:
http://www.nasa.gov/mission_pages/WISE/news/wise20110727.html.
http://users.zoominternet.net/~matto/M.C.A.S/Asteroids_description.htm
1.ಬಿ.ಎಸ್. ಶೈಲಜ.2009. ಆಗಸದ ಅಲೆಮಾರಿಗಳು. ಬೆಂಗಳೂರು: ನವಕರ್ಣಾಟಕ ಪಬ್ಲಿಕೇಷನ್ಸ್
ಮಂಗಳ (Mars)
ಕೆಂಪು ಬಣ್ಣದಿಂದ ಪ್ರಜ್ವಲಿಸುವ ಮಂಗಳಗ್ರಹವನ್ನು ರೋಮನ್ನರು ಯುದ್ಧದೇವತೆಯ ಹೆಸರಾದಮಾರ್ಸ್ (Mars) ಎಂದು ಕರೆದರು. ಇದೇ ರೀತಿ ಉಳಿದ ನಾಗರೀಕತೆಯವರೂ ಇದನ್ನು ಯುದ್ಧ ದೇವತೆಯ ಹೆಸರಿನಿಂದಲೇ ಕರೆದರು. ಉದಾಹರಣೆಗೆ ಈಜಿಪ್ಟಿನವರು “ಹರ್ ದೆಶರ್” (Her Desher) ಅಂದರೆ”ಕೆಂಪನೆಯದು” ಎಂದು ಕರೆದರು. ಭಾರತೀಯರಲ್ಲಿ ಇದು ಭೂಮಿಯಪುತ್ರ – ಮಂಗಳ.
ಮಂಗಳ ಕೆಂಪಾಗಿರಲು ಕಾರಣ, ಇದರ ನೆಲವನ್ನು ಆವರಿಸಿರುವ ಕಬ್ಬಿಣದ ಆಕ್ಸೈಡ್‍ನ ಧೂಳು. ತೆಳ್ಳನೆಯವಾತಾವರಣದಲ್ಲಿ ಈ ಧೂಳು ಹರಡಿರುವುದರಿಂದ ಇಡೀ ಗೋಳವೇ ಕೆಂಪಾಗಿ ಕಾಣುತ್ತದೆ.

ಚಿತ್ರ ೧
ಚಿತ್ರ 1ರಲ್ಲಿ ಮಂಗಳದ ಮೇಲಿನ ಹಿಮಾವೃತ ಮೋಡ, ಧ್ರುವೀಯ ಪ್ರದೇಶ ಮತ್ತು ಭೂವೈಜ್ಞಾನಿಕ ಲಕ್ಷಣಗಳನ್ನುಕಾಣಬಹುದು.
ಮಂಗಳವು ತಂಪಾದ ಮರುಭೂಮಿ ಪ್ರದೇಶ. ಮಂಗಳದ ಮೇಲ್ಮೈನ ಮುಖ್ಯಭಾಗ ಕಲ್ಲು ; ಇದರವ್ಯಾಸವು ಭೂಮಿಯ ಅರ್ಧದಷ್ಟಿದೆ. ಭೂಮಿಯಷ್ಟೇ ಒಣ ಪ್ರದೇಶಗಳಿವೆ. ಭೂಮಿಗೆ ಇರುವಂತೆ ಮಂಗಳದಲ್ಲೂ ಋತುಮಾನಗಳು ಉಂಟು. ಇದಕ್ಕೆ ಕಾರಣ ಭೂಮಿಯಂತೆ ಅದರ ಆವರ್ತನ ಅಕ್ಷವು ಸಹ ೨೩ ಡಿಗ್ರಿಗಳಷ್ಟು ಓರೆಯಾಗಿದೆ. ಧ್ರುವೀಯ ಹಿಮ ಟೊಪ್ಪಿ(polar icecaps), ಜ್ವಾಲಾಮುಖಿಗಳು, ದೊಡ್ಡಕೊಳ್ಳಗಳು ಕಾಣುತ್ತವೆ. ಈ ಧ್ರುವೀಯ ಹಿಮ ಟೊಪ್ಪಿ ಋತುಗಳಿಗೆ ತಕ್ಕಂತೆ ವಿಸ್ತರಿಸುವುದು ಮತ್ತು ಕುಗ್ಗುವುದು. ಇಲ್ಲಿಯವಾತಾವರಣ ಪದೇ ಪದೇ ಬದಲಾಗಿರುವುದನ್ನು ಪದರುಗಳಾಗಿ ಕಾಣುವ ಪ್ರದೇಶ ಸೂಚಿಸುತ್ತದೆ. ಇಲ್ಲಿನತಂಪು ತಾಪಮಾನ ಹಾಗೂ ವಾತಾವರಣ  ಬಹಳ ತೆಳ್ಳಗಿರುವುದರಿಂದ ಇದರ ಮೇಲ್ಮೈಮೇಲೆ ದ್ರವರೂಪದಲ್ಲಿನೀರು ಇರಲು ಸಾಧ್ಯವೇ ಇಲ್ಲ.
ಇಲ್ಲಿ 3.5 ಬಿಲಿಯನ್ ವರ್ಷಗಳ ಹಿಂದೆ ಬೃಹತ್ತಾದ ನೆರೆ ಬಂದ ಲಕ್ಷಣಗಳಿದ್ದರೂ, ಈಗ ಹಿಮಾವೃತ ಮಣ್ಣು ಮತ್ತುತೆಳ್ಳನೆಯ ಮೋಡದಲ್ಲಿ ಮಾತ್ರ ನೀರಿರಿರುವಕುರುಹನ್ನು ಕಾಣಬಹುದು. ಹಾಗೂ ಆ ನೆರೆಗೆ ನೀರುಬಂದಿದ್ದಾದರೂ ಎಲ್ಲಿಂದ, ಎಷ್ಟು ದಿನ ಇತ್ತು ಮತ್ತು ಎಲ್ಲಿಗೆ ಹೋಯಿತು ಎಂಬುದು ಯಾರಿಗೂ ತಿಳಿಯದು.ಸುಮಾರು 2002ರಿಂದೀಚೆಗೆ ಕಳುಹಿಸಿದ ನಾಸಾದ ಮಾರ್ಸ್ ಒಡಿಸ್ಸಿ (Mars Odyssey) ನೌಕೆಯ ಮಾಹಿತಿಯ ಪ್ರಕಾರ, ಅಧಿಕ ಜಲಜನಕವಿರುವ ನಿಕ್ಷೇಪಗಳು ಧ್ರುವೀಯ ಪ್ರದೇಶಗಳಲ್ಲಿವೆ. ಹೆಚ್ಚು ಪ್ರಮಾಣದ ಹಿಮಗಡ್ಡೆಯಂತಿರುವ ನೀರು ಇದರ ಮೇಲ್ಮೈಗೆ ಸಮೀಪದಲ್ಲಿದ್ದುದನ್ನು ಸೂಚಿಸುತ್ತದೆ. ಇಡೀ ಮಂಗಳಗ್ರಹಹಿಮಗಡ್ಡೆಯಿಂದ ವ್ಯಾಪಿಸಿದ್ದಿದ್ದರೆ ಈಗ್ರಹದಲ್ಲಿ ಘನೀಭವಿಸಿದ ಅಂತರ್ಜಲ ಇರುತಿತ್ತು. 2004ರಲ್ಲಿ, ಆಪರ್ಚುನಿಟಿ (Opportunity) ಮತ್ತು ಸ್ಪಿರಿಟ್(Spirit) ನೌಕೆಗಳು ಕೆಲವು ನಿರ್ದಿಷ್ಟ ರಾಸಾಯನಿಕ ರಚನೆ ಹಾಗೂಖನಿಜಗಳನ್ನು ಪತ್ತೆಹಚ್ಚಿ, ಈ ನೌಕೆಯ ಇಳಿದಾಣದಲ್ಲಿ ಒಮ್ಮೆ ದ್ರವರೂಪದ ನೀರಿತ್ತೆಂಬುದನ್ನು ಸೂಚಿಸಿದವು.

ಚಿತ್ರ ೨
ಚಿತ್ರ 2 ಮಾರ್ಸ್ ಒಡಿಸ್ಸಿ ರಚಿಸಿ ಕಳಿಸಿದ ನಕ್ಷೆ – ಇದರಲ್ಲಿ ನೀರಿರಬಹುದಾದ ಭಾಗಗಳನ್ನು ನೀಲಿ ಬಣ್ಣದಿಂದಸೂಚಿಸಲಾಗಿದೆ.
ಭೂಮಂಡಲದಲ್ಲಿನ ಇತರ ಗ್ರಹಗಳಾದ ಬುಧ, ಶುಕ್ರ ಮತ್ತು ಭೂಮಿಯಂತೆ, ಮಂಗಳದ ಮೇಲ್ಮೈ, ಜ್ವಾಲಾಮುಖಿಯ ಪ್ರಭಾವ, ಆಘಾತಗಳು, ಚಿಪ್ಪಿನ  ಸ್ಥಳಾಂತರದ ಜೊತೆಗೆ ಧೂಳಿನಿಂದ ಕೂಡಿದ ಬಿರುಗಾಳಿಯಂತಹ ವಾಯುಮಂಡಲದ ಪ್ರಭಾವದಿಂದ ಸಾಕಷ್ಟು ಬದಲಾಗಿದೆ. ಜ್ವಾಲಾಮುಖಿಯ ಪ್ರಭಾವ 3ಬಿಲಿಯನ್ ವರ್ಷಗಳ ಹಿಂದೆ ಸಾಧಾರಣವಾಗಿ ಎತ್ತರಹಾಗೂ ಸಮತಟ್ಟು ಪ್ರದೇಶಗಳಲ್ಲಿ ಮಾತ್ರ ಇದ್ದಿದ್ದರೂ,ಒಂದೆರಡು ಅತಿದೊಡ್ಡ ಜ್ವಾಲಾಮುಖಿಗಳು ಒಂದೆರಡು ಬಿಲಿಯನ್ ವರ್ಷಗಳಿಂದೀಚೆಗೆ ರೂಪಗೊಂಡಿರಬಹುದು.ಸೌರವ್ಯೂಹದಲ್ಲಿ ಅತಿ ದೊಡ್ಡ ಜ್ವಾಲಾಮುಖೀ ಪರ್ವತಗಳಾದ ಒಲಿಂಪಸ್ ಮಾನ್ಸ್ (Olympus Mons) ಮತ್ತು ಅತಿ ಆಳದ ಕಮರಿ ವಾಲ್ಲೆಸ್ ಮಾರಿನೆರಿಸ್ (VallesMarineris) ಮಂಗಳದಲ್ಲೇ ಇರುವುದು.
ಮಂಗಳದ ಪಥ ಸ್ವಲ್ಪ ಅಂಡಾಕಾರ ಅಥವ ದೀರ್ಘವೃತ್ತಾಕಾರವಾಗಿರುವುದರಿಂದ, ಸೂರ್ಯನಿಂದ ಅಂತರದ (ಭೂಮಿಗಿಂತ) ವೈಪರೀತ್ಯಗಳು ಇಲ್ಲಿನ ಋತುಗಳ ಮೇಲೆ ತೀವ್ರವಾಗಿ ಪ್ರಭಾವ ಬೀರುತ್ತವೆ. ಋತುಗಳುನಮ್ಮ ಭೂಮಿಯ ಋತುಗಳಿಗಿಂತ ದೀರ್ಘಕಾಲದವು.
ಮಂಗಳದ ಮೇಲ್ಮೈಯನ್ನು ಭೂಮಿಯಿಂದ ವಿವರವಾಗಿನೋಡಲು ಕಷ್ಚವಾದರೂ, ದೂರದರ್ಶಕದ ಮೂಲಕವೀಕ್ಷಿಸಿದರೆ ಧ್ರುವಗಳಲ್ಲಿ ಋತುವಿನಿಂದ ಬಿಳಿಯ ಟೋಪಿಗಳು ಬದಲಾಗುವುದನ್ನು ಕಾಣುತ್ತೇವೆ. ಮಂಗಳದಲ್ಲಿ ದಟ್ಟ ಪ್ರದೇಶದಲ್ಲಿ ಸಸ್ಯಗಳು ಮತ್ತು ಧ್ರುವೀಯ ಟೊಪ್ಪಿಯಲ್ಲಿ ಜಲದ ಅಂಶವಿದ್ದಿದ್ದರಿಂದ ಜೀವಪ್ರಬೇಧಗಳು ಇದ್ದಿರಬಹುದೆಂದು ಹಿಂದೆ ಹಲವಾರು ದಶಕಗಳವರೆಗೆ ಜನರು ಊಹಿಸಿದ್ದರು. ಮಾರಿನರ್ ನೌಕೆ1965ರಲ್ಲಿ ಮಂಗಳಗ್ರಹದಿಂದ ಕಳಿಸಿದ ಚಿತ್ರಗಳಲ್ಲಿ ನಿರ್ಜೀವ ಕುಳಿಗಳಿಂದ ತುಂಬಿದಮೇಲ್ಮೈ ಕಂಡು ಬಂದದ್ದುಆಶ್ಚರ್ಯ ಉಂಟು ಮಾಡಿತ್ತು. ಮಂಗಳ ಒಂದು ಸತ್ತ ಗ್ರಹದಂತೆ ತೋರಿತು. ನಂತರದ ಆವಿಷ್ಕಾರಗಳು, ಮಂಗಳ ಗ್ರಹವು ನಮ್ಮ ಸೌರವ್ಯೂಹದ ಒಂದು ಸಂಕೀರ್ಣವಾದಸದಸ್ಯನೆಂದು ತೋರಿಸಿಕೊಟ್ಟುಅದರಲ್ಲಡಗಿರುವ ಹಲವಾರು ರಹಸ್ಯಗಳನ್ನು ಕಂಡುಹಿಡಿದು, ಅವುಗಳಲ್ಲಿ ಹಲವಕ್ಕೆ ಪರಿಹಾರ ಒದಗಿಸುವನಿಟ್ಟಿನಲ್ಲಿ ಕಾರ್ಯ ನಿರ್ವಹಿಸುತ್ತಿದೆ.
ಮಂಗಳಕ್ಕೆ ಫೋಬೋಸ್ (Phobos) ಮತ್ತು ಡೈಮೋಸ್ (Deimos) ಎಂಬ  ಎರಡು ಉಪಗ್ರಹಗಳಿವೆ. ಇವುಮಂಗಳದ ಗುರುತ್ವಾಕರ್ಷಣೆಗೆ ಸಿಕ್ಕಿಬಿದ್ದ ಕ್ಷುದ್ರ ಗ್ರಹಗಳು. ಇವುಗಳಲ್ಲಿ ದ್ರವ್ಯರಾಶಿ ಕಡಿಮೆ ಇರುವುದರಿಂದಗೋಳದ ಆಕಾರವಿಲ್ಲದೆ ವಕ್ರವಾಗಿವೆ. ಫೋಬೋಸ್ ನ ಮೇಲ್ಮೈ ಆಳವಾದ ತೋಡುಗಳಿಂದ ಹಾಗೂಕಂದರಗಳಿಂದ ಕೂಡಿದೆ.
ಮಂಗಳಗ್ರಹಕ್ಕೆ ಕಾಂತಕ್ಷೇತ್ರವಿಲ್ಲ. ಆದರೆ ನಾಸಾದ (NASA) ಮಾರ್ಸ್ ಗ್ಲೋಬಲ್ ಸರ್ವೇಯರ್ (Mars Global Surveyor) ನೌಕೆ ಕಂಡುಹಿಡಿದಿರುವ ಪ್ರಕಾರ, ದಕ್ಷಿಣಗೋಳಾರ್ಧದ ಚಿಪ್ಪು ಪ್ರದೇಶಗಳಲ್ಲಿ ಮಾತ್ರಅಧಿಕವಾಗಿ ಕಾಂತ ಕ್ಷೇತ್ರ ಕಂಡು ಬಂದಿದೆ. ಇದು ೪ ಬಿಲಿಯನ್ ವರ್ಷಗಳ ಹಿಂದೆ ಕಾಂತ ಕ್ಷೇತ್ರ ಇದ್ದುದನ್ನುಸೂಚಿಸುತ್ತದೆ.
ಶುಕ್ರ (VENUS)
ಆಕಾಶದಲ್ಲಿ ಸೂರ್ಯ ಮತ್ತು ಚಂದ್ರನನ್ನು ಹೊರತುಪಡಿಸಿ, ನಮಗೆ ಅತ್ಯಂತ ಉಜ್ವಲವಾಗಿ ಕಾಣುವ ಹಾಗೂ ಪ್ರಾಚೀನ ಕಾಲದಿಂದಲೂ ಬಹಳ ಚಿರಪರಿಚಿತವಾಗಿರುವ ಗ್ರಹ ಶುಕ್ರ.
ಖಗೋಳವಿಜ್ಞಾನಕ್ಕೆ ಸಂಬಂಧಪಟ್ಟ ಬಹಳ ಪುರಾತನ ಗ್ರಂಥ ಒಂದು ಬ್ಯಾಬಿಲೋನಿಯನ್ ಗ್ರಂಥಾಲಯದಲ್ಲಿ ದೊರೆತಿದ್ದು, ಬ್ಯಾಬಿಲೋನಿಯನ್ನರು ಶುಕ್ರನನ್ನು ನಿಂದರನ್ನ(Nindaranna)ಎಂದು ಕರೆಯುತಿದ್ದರು ಎಂಬುದು ಅದರಿಂದ ಗೊತ್ತಾಗಿದೆ. ಭಾರತದಲ್ಲಿ ಒಬ್ಬ ಮಹಾನ್ ಸಂತ ಶುಕ್ರಮುನಿಯ ಹೆಸರಿನಿಂದ ಶುಕ್ರಗ್ರಹ ಎಂದು ಪ್ರಸಿದ್ಧವಾಗಿದೆ.

ಶುಕ್ರಗ್ರಹವು  (ಬುಧಗ್ರಹವನ್ನುಹೊರತು ಪಡಿಸಿ) ಮಿಕ್ಕೆಲ್ಲಾಗ್ರಹಗಳಿಗಿಂತ ಸೂರ್ಯನಿಗೆ ಹತ್ತಿರದಲ್ಲಿದೆ. ಶುಕ್ರದ ವ್ಯಾಸ ಭೂಮಿಯಷ್ಚೇ ಇರುವುದರಿಂದ ಭೂಮಿಯ ಅವಳಿ ಎಂದೂ ಕರೆಯುತ್ತಾರೆ. ಶುಕ್ರವು ಮಿಕ್ಕೆಲ್ಲಾ ಗ್ರಹಗಳಿಗಿಂತ ಭೂಮಿಗೆ ಹತ್ತಿರದಲ್ಲಿದೆ ಹಾಗೂ ಅತ್ಯಂತ ಪ್ರಕಾಶಮಾನವಾಗಿದೆ.
ವರ್ಷದ ಕೆಲವು ಕಾಲ, ಶುಕ್ರವು ಪಶ್ಚಿಮದಲ್ಲಿ ಸಾಯಂಕಾಲ ಸೂರ್ಯಾಸ್ತಕ್ಕೆ ಮೊದಲು ಕಾಣಿಸಿಕೊಳ್ಳುವುದು. ಮಿಕ್ಕ ಕಾಲದಲ್ಲಿ ಪೂರ್ವದಲ್ಲಿ ಬೆಳಗಿನ ಜಾವದವರೆಗೂ ಕಾಣಿಸಿಕೊಳ್ಳುವ ಕೊನೆಯ ನಕ್ಷತ್ರ ಇದಾಗಿದೆ. ಕೆಲವೊಮ್ಮೆ ಹಗಲಿನಲ್ಲೂ ನೋಡಬಹುದು.
ಆದರೂ, ಇದರ ಮೇಲ್ಮೈಯನ್ನು ದೂರದರ್ಶಕದ ಸಹಾಯದಿಂದಲೂ ನೋಡಲಾಗುವುದಿಲ್ಲ. ಈ ಕೆಳಕಂಡ ಛಾಯಾಚಿತ್ರ ರೇಡಾರ್ ತರಂಗ (radar waves) ಬಳಸಿ ಶುಕ್ರ ಗ್ರಹದ ಮೇಲಿಳಿದ ಕ್ಯಾಮರಾದಿಂದ ತೆಗೆದಿರುವುದು.

ಶುಕ್ರಗ್ರಹದ ವ್ಯಾಸವು ಸುಮಾರು 12,100 ಕಿ.ಮೀ.- ಭೂಮಿಗಿಂತ ಸುಮಾರು  644 ಕಿ.ಮೀ.ಗಳಷ್ಟು  ಚಿಕ್ಕದಾಗಿದೆ. ಶುಕ್ರಗ್ರಹದ ವಾತಾವರಣದಲ್ಲಿ ವಿಷಭರಿತ ಗಂಧಕಾಮ್ಲದ ದಟ್ಟವಾದ ಮೋಡಗಳಿವೆ. ಅದರ ಸಾಂದ್ರತೆ ಭೂಮಿಯದಕ್ಕಿಂತ ಹೆಚ್ಚು. ಶುಕ್ರದ ಮೇಲ್ಮೈ ಉಷ್ಣಾಂಶವೂ ಬಹಳ ಹೆಚ್ಚು(460 ಡಿಗ್ರಿ C).
ಸೂರ್ಯ ಭೂಮಿಗಿಂತ ಶುಕ್ರಕ್ಕೇ ಹತ್ತಿರವಾಗಿದ್ದರೂ, ಶುಕ್ರನ ನೆಲ ಸೂರ್ಯನಿಂದ ಹೆಚ್ಚು ಶಾಖ ಪಡೆಯುವುದಿಲ್ಲ. ಬೆಳಕು ತಲುಪುವುದಿಲ್ಲ. ಅತಿ ದಟ್ಟವಾದ ವಾತಾವರಣವೇ ಇದಕ್ಕೆ ಕಾರಣ. ಶುಕ್ರನ ವಾತಾವರಣ ಪದರದಲ್ಲಿರುವ ಇಂಗಾಲದ ಡೈಆಕ್ಸೈಡ್ ಅನಿಲ ಮತ್ತು ಗಂಧಕಾಮ್ಲ ಬೆಳಕನ್ನು ಪ್ರತಿಫಲಿಸುತ್ತದೆ.
ಹಸಿರುಮನೆ ಪ್ರಭಾವದ(greenhouse effect) ಉತ್ತಮ ಉದಾಹರಣೆ ಶುಕ್ರ. ಈ ಪ್ರಭಾವವಿಲ್ಲದಿರುವಾಗ ಶುಕ್ರನ ಮೇಲ್ಮೈ ಉಷ್ಣಾಂಶ ಭೂಮಿಯದರಂತೆಯೇ ಇರುತ್ತಿತ್ತೋ ಏನೋ !
[image: https://kanaja.karnataka.gov.in/wp-content/uploads/2011/10/Picture4-300x255.jpg]ಇದುವರೆಗೆ ಶುಕ್ರದಲ್ಲಿ ಯಾವ ಜೀವಿಗಳೂ ಕಂಡು ಬಂದಿಲ್ಲ. ಶುಕ್ರದ ಆಂತರಿಕ ರಚನೆ ಹಾಗೂ ಅನೇಕ ವಿಷಯಗಳನ್ನು ಕಂಡುಹಿಡಿಯಲು ವಿಜ್ಞಾನಿಗಳು ಮೊದಲ ಬಾರಿಗೆ ಬಾಹ್ಯಾಕಾಶನೌಕೆ ಮಾರಿನರ್ 2ನ್ನು 1962ರಲ್ಲಿ ಕಳುಹಿಸಿದರು.
ಇತ್ತೀಚೆಗೆ ಬುಧ ಗ್ರಹಕ್ಕೆ ಹಾರಿದ ನಾಸಾದ ಮೆಸೆಂಜರ್ ಅಲ್ಲದೆ ಯುರೋಪಿಯನ್ ಸ್ಪೇಸ್ ಏಜೆನ್ಸಿಯ ವೀನಸ್ ಎಕ್ಸ್ ಪ್ರೆಸ್, ರಷ್ಯಾದ ಸೋಯುಜ್ ಫ್ರೆಗತ್ ಇವು ಶುಕ್ರದ ವಿವರಗಳನ್ನು ಕಳಿಸಿವೆ. ೨೦೧೦ರಲ್ಲಿ ಜಪಾನಿನ ಅಕತ್ಸುಕಿ ಎಂಬ ನೌಕೆಯೂ ವೀಕ್ಷಣೆ ನಡೆಸಿತು.
ಬುಧ ಗ್ರಹ (Mercury)

ಬುಧ ಗ್ರಹದ ಛೇದನೋಟ
ನಮ್ಮ ಸೌರವ್ಯೂಹದಲ್ಲಿ ಸೂರ್ಯನಿಗೆ ಬಹಳ ಹತ್ತಿರದಲ್ಲಿರುವುದು ಬುಧ ಗ್ರಹ (Mercury). ಬುಧ ಗ್ರಹ ಚಿಕ್ಕದಾಗಿ ಸೂರ್ಯನಿಗೆ ಹತ್ತಿರವಿರುವುದರಿಂದ ದೂರದರ್ಶಕದ ಸಹಾಯವಿಲ್ಲದೆ ಭೂಮಿಯಿಂದ ನೋಡುವುದು ಆಗಾಗ್ಗೆ ಕಷ್ಟಕರ. ಬುಧ ಗ್ರಹವನ್ನು ಕೆಲವು ಬಾರಿ ಮಾತ್ರ ಸೂರ್ಯಾಸ್ತವಾದ ತಕ್ಷಣ ಅಥವಾ ಸೂರ್ಯೋದಯಕ್ಕೆ ಸ್ವಲ್ಪಮುಂಚೆ ನೋಡಬಹುದು.

ಮೆಸೆಂಜರ್ ತೆಗೆದ ಚಿತ್ರ
ಬುಧ ಗ್ರಹದ ಮೊದಲ ಛಾಯಾಚಿತ್ರವನ್ನು ಮರೈನರ್ 10 ನೌಕೆ  ಮಾರ್ಚಿ 29, 1974ರಲ್ಲಿ ದೊರಕಿಸಿಕೊಟ್ಟಿತು. ಬುಧ ಗ್ರಹವು ಉಳಿದ ಗ್ರಹಗಳಿಗಿಂತ ಶೀಘ್ರವಾಗಿ ಸೂರ್ಯನ ಸುತ್ತ ಸುತ್ತುತ್ತದೆ. ಪ್ರಾಚೀನ ಕಾಲದಲ್ಲಿ ರೋಮನ್ನರು ಬುಧ ಗ್ರಹವನ್ನು ತಮ್ಮ ಪುರಾಣ ಕಥೆಗಳಲ್ಲಿ ದೇವತೆಗಳ ದೂತ (ಸಂದೇಶಗಳನ್ನು ಬೇಗ ಮುಟ್ಟಿಸುವವನು) ಎಂದು ವರ್ಣಿಸಿದ್ದಾರೆ. ಚಂದ್ರನಂತೆ ಬುಧ ಕೂಡ ಧಾತುವಿನ ತೆಳ್ಳನೆಯ ಪದರದಿಂದ ಕವಿದಿರುತ್ತದೆ.
ಚಂದ್ರನಲ್ಲಿರುವಂತೆ ಇದರಲ್ಲೂ ವಿಶಾಲ ಹಾಗೂ ಮಟ್ಟಸವಾದ ಪ್ರದೇಶ, ಏರಿ ಹತ್ತಲು ಕಷ್ಟವಾದ ಪ್ರಪಾತ ಮತ್ತು ಹಲವಾರು ಆಳವಾದ ಕುಳಿಗಳು ಇವೆ. ಕೆಲೋರಿಸ್ ಎಂಬ ಕುಳಿಯ ಉಗಮಕ್ಕೆ ಕಾರಣವೇನು ಎಂಬುದು ಇನ್ನೂ ತಿಳಿದಿಲ್ಲ. ಇದು ಬಹಳ ದೊಡ್ಡದಾಗಿದ್ದು ಭಾರೀ ಆಘಾತದ ಸುಳಿವನ್ನು ನೀಡುತ್ತದೆ. ಬಹುಶಃ ಬುಧ ಗ್ರಹ ಸೃಷ್ಟಿಯಾಗುವ ಮೊದಲೇ ಇನ್ನ್ಯಾವುದೋ ಕಾಯ ಅಪ್ಪಳಿಸಿರಬಹುದು. ಬುಧ ಗ್ರಹದ ಒಳಭಾಗ ಬಹುತೇಕ ಭೂಮಿಯ ಒಳಭಾಗದಂತೆ ಇದ್ದು ಕಬ್ಬಿಣದಿಂದ ರಚಿತವಾಗಿದೆ ಎಂಬುದು ಅನೇಕ ವಿಜ್ಞಾನಿಗಳ ಅಭಿಪ್ರಾಯ.
ಬುಧ ಗ್ರಹದ್ದು ಒಣ ನೆಲ, ತಾಪ ಬಹಳ ಹೆಚ್ಚು  ಹಾಗೂ ಗಾಳಿಯೇ ಇಲ್ಲದ ನಿರ್ವಾತ ಪ್ರದೇಶ. ಸೂರ್ಯನ ಪ್ರಕಾಶ ಭೂಮಿಗಿಂತ ಬುಧನ ಮೇಲೆ ಪ್ರಬಲವಾಗಿರುತ್ತದೆ. ವಿಜ್ಞಾನಿಗಳ ಪ್ರಕಾರ ಈ ಗ್ರಹದಲ್ಲಿ ಯಾವ ಜೀವಿಗಳೂ ಇಲ್ಲ. ಬುಧ ಗ್ರಹಕ್ಕೆ ಹೋದ ಮೊದಲ ವ್ಯೋಮನೌಕೆ ಮರೈನರ್ 10. ಈ ವ್ಯೋಮನೌಕೆಯು ಬುಧ ಗ್ರಹದ ಛಾಯಾಚಿತ್ರಗಳನ್ನು 1974 ಮತ್ತು 1975ರಲ್ಲಿ ತೆಗೆಯಿತು. ಇವು ಬುಧ ಗ್ರಹದ ಮೇಲ್ಮೈ ವಿವರಗಳನ್ನು ತಿಳಿಸಿಕೊಡುತ್ತವೆ. ಇ೦ತಹ ಈಚಿನ ಪ್ರಯತ್ನದಲ್ಲಿ ಮೆಸೆಂಜರ್ ಎಂಬ ನೌಕೆ 2004ರಲ್ಲಿ ಹಾರಿತು.
ಭೂಮಿಯ ಗುರುತ್ವ ಶಕ್ತಿಯನ್ನು ಬಳಸಿ ಫ್ಲೈ ಬೈ ತಂತ್ರದಿಂದ 2005ರಲ್ಲಿ ದಿಕ್ಕು ಬದಲಿಸಿ 2007ರಲ್ಲಿ ಬುಧವನ್ನು ಸಮೀಪಿಸಿತು. ಮೆಸೆಂಜರ್ 2008ರಲ್ಲಿ ಕಳುಹಿಸಿದ ಚಿತ್ರ ಮೇಲಿನಂತಿದೆ.

